
Актуальлек: Габдулла Тукайныӊ 
фотосүрəтлəрдə йѳзенеӊ тѳрлечə бирелешен 
ачыклау фəнни эшкə этəргеч булып тора.

Максат: Г.Тукай фотосүрəтлəренеӊ фəнни 
чыганакларда тѳрлечə чагылышыныӊ əдəби 
асылын күрсəтү.

Бурычлар: 
1.Тѳрле əдəби чыганаклардан Г.Тукайныӊ 

фотосүрəтлəрен туплау.
2.Фотосүрəтлəрдəге аермалылыкны həм 

охшашлыкны ачыклау.
3.Ачыкланган нəтиҗəлəр буенча фəнни эшкə 

йомгак ясау.
                   



        Рəсемдə тəбəнəк буйлы, ак 
күлмəкле, шəкертлəр 
кəзəкиеннəн, башына биек 
кəлəпүш кигəн малай 
фотосын күрəбез. Рəсемгə 
карап, əлеге шəкерткə унике-
унөч яшьлəрдер дип 
уйлыйсың.Ə чынлыкта, бу Г.
Тукайның унҗиде яшьлек 
егет чагы.

1903 ел, Җаек.

Г.Тукайныӊ бала чактагы фотолары юк, дѳресрəге, елы да, вакыты 
да ул булмаган. Бары тик 1903 елда, унҗиде яшендə генə, объектив 
каршына баса. Əлеге фото моныӊ дəлиле.   



1905 ел.    Г.Тукай Камил Мотыгый белəн. 

Бу фотосүрəткə карата шик 
белдерүчелəр дə табылган. 
Ягъни, Тукай түгел, ə 
бөтенлəй таныш булмаган 
шəкерт диючелəр дə булган. 
Лəкин, нəкъ  менə беренче 
һəм икенче фотосүрəттəге 
Тукай охшаш.Миңа калса, бу 
бердəнбер очрак.



1906 елда Г.Тукайның кулына  журнал 
тоткан килеш төшкəн фотосүрəте 
сакланган. Игътибар белəн карасак, 
шагыйрьнең уң ягында тагы кемдер булуы 
сизелə. Бу кеше Камил Мотыйги була.



• 1907 елда төшерелгəн 
фотосүрəтне мин бик 
озак өйрəндем, карадым, 
уйландым, икелəндем... 
Чөнки əлеге рəсемдə 
Тукай бөтенлəй башка. 
Əйтерсең, безнең алда 
кара күзлек кигəн сукыр 
кеше утыра.



“Əл-Ислах” нəшрияте хезмəткəрлəре. 1908 ел.

• Габдулла Тукайның хезмəттəшлəре белəн төшкəн 
фотосы. 



• Өч дус, өч шагыйрь . Аягын 
эскəмиягə куйганы – Тукай, 
Сəгыйт  Рəмиев – уртада, 
өченчесе – Фəхрелислам 
Агиев. Өчесенең дə үлеме – 
иртə, кызганыч үлем.

•           1908 ел.



Г.Тукайның төрле фəнни-
əдəби чыганакларда иң еш 
очрый торган фотосы дисəм 
дə ялгышмам. Чөнки əлеге 
фотосүрəттə шагыйрьнең 
тулы, түгəрəк йөзле, чибəр, 
зəвык белəн киенгəн вакыты. 
Əлбəттə, бу фотографның 
тырышлыгы нəтиҗəсе. 
Чынлыкка туры килмəсə дə, 
Тукайның үзенə фотосүрəте 
бик ошаган.

             Якынча 1910 ел.



• Əлеге фотосүрəттə Г.
Тукай фуражкадан. 
Ул малайлар сыман. 
Шагыйрьнең кечкенə, 
ябык гəүдəсе аны гел 
баласытып күрсəтə. 
Бу фоторəсем күп 
чыганакларда очрый, 
лəкин тулы форматта 
түгел.

• 1911 ел.



• Шулай ук 1911 елгы 
фоторəсем. Г.Тукай, С.
Рəмиев һəм Шəхид Гайфи 
лодкада утыралар. Ш.
Гайфи Əстерханда Г.
Тукайны оештыручы һəм 
урнаштыручы буларак 
билгеле шəхес. Бер елда 
төшерелгəн фотолар 
булса да, алар арасындагы 
аермалылык күзгə 
ташланмый калмый.



Əстерханда дəваланып 
кайтканнан соң, төшкəн əлеге 
рəсемдə Тукайның кəефе һəм 
сəламəтлеге яхшырган чак. 

Шуңа күрəдер  ул монда 
чибəр, тулы йөзле, таза 

күңелле булып сакланган. 
Киемнəренең зəвыклыгы, 

байлыгы нəшриятчы Борһан 
Шəрəф тырышлыгы.

1911 ел.



1912 елгы фоторəсемдə Г.
Тукайның йөзендə аз гына 
елмаю сизелə. Əгəр 
ялгышмасам, бу аның 
бердəнбер фотосы. 
Башкалары белəн 
чагыштырсак, шагыйрь 
монда бөтенлəй үзгə. Алдагы 
фотосүрəтлəрдəн аермалы 
буларак, без аны мыеклы 
килеш күрəбез. Тукай йөзенə 
тагы бер яңалык, үзгəреш.



• Бер ел эчендə өч фотосүрəт  
ясала, һəм бер-берсенə һич 
охшаш түгел. Габдулла 
Тукай абыйлы-энеле 
Колəхметовлар һəм Фатих 
Əмирхан белəн. Тукай 
йөзендэ балалыкның эзе дə 
юк. Ул ир-атлар рəтендə 
атлый. Лəкин бик аз...

• 1912 ел.



• Əлеге фоторəсемдə 
Габдулла Тукай чын акыл 
иясе: киң маңгай, 
кəкрерəк борын, 
талəпчəн, кисəтүле 
караш. Ул тиздəн безнең 
арадан китəчəк, моны үзе 
дə сизə, тоя, белə. Лəкин, 
кем аның эшен дəвам 
итəр?.. 

• 1912 ел.



Клячкин сырхауханəсе. Соңгы сулыш.

• Габдулла Тукайның безгə 
килеп җиткəн, сакланган 
фоторəсемнəренең 
соңгысы. Бер тəүлектəн 
Тукай безнең арадан 
китəр. Дуслары 
араларыннан китүче бөек 
шагыйрь белəн истəлеккə 
фотога төшəргə булалар. 
Лəкин, ни кызганыч, 
дуслары рəсемнəн юк 
ителə.

• 1913 ел.



Габдулла Тукайның үлеменнəн соң ясалган маскасы.

• Бөек шагыйрь  үзенең халкы өчен                              
көченнəн килгəн  барысын да 
эшлəгəн. Бу маскада без көчле 
рухлы акыл иясенең йөзен 
күрəбез.

• 1913 ел.

